
● Bineix daeuj, LingzyinzYen laebdaeb aeu guh mbawcazdangguh hangh canjnieb youq-gaenj hawj bouxguhnaz laisou hedaeuj guh, guh ndei hongcauxlaeb binjbaiz canjniebmbawcaz, gyavaiq doicaenhmbawcaz guh ndaej seuqcingh、biucinj、mbouj miz goenghaih,rengzrwd doidoengh hwngfatcanjnieb mbawcaz. Ciuq gyoep-suenq, ndwen 1-6, daengx yienhmbawcaz hawq canjlienghdaengz 1536 dun, mbawcazcungjcanjciz daengz 1.31 ikmaenz, ranzndaemcaz bouxvunzbingzyaenz souhaeuj 2589maenz.
(Vangz Binh)● Bineix ndwen 1 daengz5, Baksaek Si gaenjndaet hop-heux souhaeuj moegbiu, doeng-gvaq ganq goekcaiz、 gyaakbaujcang、 dazyinx cienzgoekyinyingz daengj fuengfap,souhaeuj cingzgvang haemqndei, rengzrwd baujcang ginghcibingzonj baenqcienq, baujcanghwnjguh buek hanghmoegyouqgaenj he. Ndawde, daengxsi caizcwng souhaeuj daengz50.7 ik maenz, doengzbeij laisou7.62 ik maenz, demmaj 17.68%,demfuk baiz daengx gih vihdaihngeih.
(Cai Mingz)●7 nyied 5 hauh, gyoengqbouxdaeuz ganbu NingzmingzYenveij Bangunghsiz bae daengzMingzgyangh Cin Li’gyanghCunh Mbanjli’gvah,“it doiq it、naj doiq naj”vih 20 lai bouxvunzlai、 ranzgungzhoj haiguh

“cinjcing bangfuz + denswjsanghvu” dinfwngz mizyunghbeizyin roengz mbanj hozdung,caenh’itbouh cienzdoh lajmbanjdenswj sanghvu cihsiz, daezsangvunzlai guhhong yauqlwd, vihcinjcing bangfuz guenqroengzrengzhoengh moq.
(Couh Yizgangh Cwng

Cunghswngh)● 7 nyied 7 hauh dwg
“siujsawq” liggaeuq ngeihcibseiq ciet, ngamj bungzdaengz
“ciet haeuxmoq”Beizsiu CunhAnhdai Yangh YungzsuijMyauzcuz Swciyen binaengzgvaq mbat haenx, vunzlaidangdieg banh aenvenz caij-dangz、rag gyong caeuq youqgyang raemx bengcag daengjconzdungj vwnzva hozdung,muengh haeuxgwn fungsou.

(Lungz Dauh)

Gaenh geij bi neix daeuj,Guengjsae cugyamq gyalai bangfuzgizdieg youqgaenj caeuq hothoh ceiqyouqgaenj hwngfat saehnieb minzcuzvwnzva daengx gih, haenqrengzcauxlaeb aen gihci caizcwng baujcangciengzgeiz mizyauq hwngfat saehniebminzcuz vwnzva, doidoengh hwngfatsaehnieb minzcuz vwnzva daengxgih. It dwg mboujduenh gyalaigunghgung caizcwng yawhsuenq bauj-cang ligdoh. Ciuq gyoepsuenq, bi2014-2016 daengx gih gunghgungcaizcwng yawhsuenq vwnzva ceiok218.6 ik maenz, ciemq 1.8% itbuengunghgung yawhsuenq ceiok, bibingzyaenz demmaj 1.8%, cujyauyungh guh doeksaed gij cwngcwzvwnzva guekgya caeuq swcigih,baugvat cienz bouxguhhong bouhmonzvwnzva ceiok caeuq cienhangh hwng-fat saehnieb vwnzva ceiok.Ngeih dwg gaenxmaenx ceng’aeu

cunghyangh caizcwng haeujcoengh.Ciuq gyoepsuenq, bi 2014-2016cunghyangh caizcwng bued roengzngaenzcienz hwngfat vwnzva Guengj-sae 25.85 ik maenz, bi bingzyaenzdemmaj 11.96%, ndawde cienhanghanbaiz ngaenzcienz boujdiep hwngfatsaehnieb vwnzva minzcuz vunznoix11102 fanh maenz, mizyauq baujcanggij deihfueng daizbohrauh、 daiz-bohdinj、 camhdiemj gvangjbo densimbanjmbanj doeng daengj saedhengzsihsinh gunghcwngz haenx mizyauqyinhcienj caeuq hong saedhengzgvangjbo densi byaij okbae gungh-cwngz、haeujcoengh fanhoiz loegguhgvangjbo yingjsi cezmuz vah minzcuzvunznoix、coicaenh saw minzcuz vunz-noix okbanj daengj fuengmienh.Sam dwg doed ok baujcang gijgizdieg youqgaenj hwngfat saehniebminzcuz vwnzva. Doenggvaq haeuj-coengh hwnjguh aen dijhi fugsaehgunghgung vwnzva daengx gih、

hwnjguh aen cungsim gunghgungfugsaeh cunh gaep、bouj lawhmoq sawranzsaw nungzgyah daengj hanghmoeg,mboujduenh daezsang gij naengzligbaujcang fugsaeh gunghgung vwnzvadieg minzcuz. Habngamj bangboujdaengx gih 30 aen si yienh gvangjbodensi boqok gihgou gaenq boqcuengqcezmuz vah minzcuz caeuq fanhoizloegguh、 cuengqingj denyingj vahminzcuz vunznoix haenx, gyavaiqgaijcauh gij sezbei yingjben fanhoizloegguh vah minzcuz vunznoix,daezsang gij soq caeuq caetlienghyingjben fanhoiz loegguh vah minzcuzvunznoix, baujcang mizyauq gunghawjyingjben fanhoiz loegguh vah minzcuzvunznoix. Gyalai bangcoengh sinh-vwnz meizdij caeuq danvih okbanj loihminzcuz haenx, gyavaiq lawhmoqgaijcauh sezbei caeuq dinfwngz,daezsang saenqsikvaq suijbingz caeuqcienzboq naengzlig.
(Swcigih Minzcunghveij Vangj)

7 nyied 9 hauh, Sanhgyangh Dungcuz Swciyen
youq yienhsingz banh ciet yisuz dijyuz vwnzva
minzcuz hagseng rauh iq gaiq daeuz. Daengx yienh
1300 lai boux hagseng rauh iq caemhdaiz doxdax, baij
gij yinxdaeuz vwnzva minzcuz lai cungj lai yiengh.
Gaenh bi neix daeuj, aen yienh neix cienzmienh
doicaenh suciz gyauyuz, haenqrengz hailaeb aen
banyinxdaeuz feihyiz hanghmoeg golaux Dungcuz、
fwngzguh siuqva Dungcuz、diuqfoux minzcuz daengj,
fungfouq gij neiyungz dangzgoq daihngeih hagseng,
hawj vwnzva ceiqndei Dungcuz ndaej swnjcienz. Ndaw
doz dwg gyoengq hagseng iq youq gwnz daiz yienj
golaux Dungcuz. (Vuz Lenyinh/吴练勋)

Gaenh geij bi neix daeuj, Denz-linz Yen cungfaen ciuq hawciengzgvilwd、 aeueiq simmuengh boux-guhnaz, giethab hong dingh gienzdiegnamh lajmbanj, dawz riuzcienjdiegnamh lajmbanj dangguh fuengfapyouqgaenj yungh ndei reihnaz、hwngfat daegsaek canjnieb, mizyauqbuqgej le diegnamh lajmbanj gingh-yingz hojnanz. Daengz 6 nyied daej,daengx yienh riuzcienj diegnamhmienhcik gyoebsuenq gaenq daengz7.03 fanh moux, beij bi’gvaq doengz-geiz demgya 0.64 fanh moux.Ciuq cam rox, gij cujyau banhfapDenzlinz Yen coicaenh diegnamhlajmbanj riuzcienj dwg“gujli dazyinx+

okco、 cienjbau、 cienjnyiengh、dox-vuenh caeuq haeujguj”daengj, hawjdiegnamh ginghyingz saedyienhyauqik ceiq hung. Bineix daeuj, aenyienh neix gak hingzcwngcunh vihguhhung cizdij ginghci caeuq daeg-saek dajndaem dajciengx, foenfoenlaebbaenz aen hozcozse cienniebbouxguhnaz, gyoengqde roxnaeuz gagguh, roxnaeuz caeuq aen giyezlingxdaeuz dox lienzhab, daj ndawfwngz vunzlai dawz diegnamh riuzcienjokdaeuj, hwnjguh gizdieg hwngfatdaegsaek canjnieb, saedhengz doengjitswnghcanj caeuq ginghyingz, roengz-rengz yinx bouxguhnaz daegbied dwgnungzhoh gungzhoj haeujguj, daj

gisuz、 binjcungj、 siugai daengjfuengmienh guh swnghcanj cauhmoq,makgaivaiz、 youzcaz、 byaekheu、ywdoj、 ien、 oij daengj gizdiegguhyiengh yied daeuj yied lai,rengzrwd coicaenh nungzyez dem-yauq、 bouxguhnaz laisou. Seizneix,aen yienh neix cingq haenqrengzgungganq gveihmoz ginghyingz cawj-daej, hawj diegnamh ndaej comz haeujfwngz bouxak dajndaem dajciengx、bouxginghyingz lai caeuq giyez bae,gaijbienq gij cingzgvang gaxgonqhaujlai diegnamh gveng ndwi roxnaeuzyauqik daemq, doidoengh le ginghcilajmbanj hwngfat gihdiva gveihmozva.
（Liuz Hungzfuz）

